
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
एठiकषद्म । " - \e్స\రి
অমল । তা হলে সমস্ত দিন কী করতে ?
স্বধা । আমার বেনে-বউ পুতুল আছে, তার বিয়ে দিতুম। আমার পুষি মেনি আছে, তাকে নিয়ে— মাই, বেলা বয়ে যাচ্ছে, দেরি হলে ফুল আর থাকবে না ।
অমল। আমার সঙ্গে আর-একটু গল্প করে-না, আমার খুব ভালো লাগছে।
স্বধা । আচ্ছা বেশ, তুমি দুষ্টুমি কোরো না, লক্ষ্মী ছেলে হয়ে এইখানে স্থির হয়ে বসে থাকে, আমি ফুল তুলে ফেরবার পথে তোমার সঙ্গে গল্প করে যাব।
অমল। আর আমাকে একটি ফুল দিয়ে যাবে ?
স্বধা । ফুল অমনি কেমন করে দেব ? দাম দিতে হবে যে।
অমল। আমি যখন বড়ো হব তখন তোমাকে দাম দেব। আমি কাজ খুঁজতে চলে যাব ঐ ঝরনা পার হয়ে, তখন তোমাকে দাম দিয়ে যাব ।
স্বধাপ আচ্ছা বেশ ।
অমল। তুমি তা হলে ফুল তুলে আসবে ?
স্বধা । আসব।
অমল। আসবে ?
স্বধা । আসব।
অমল। আমাকে ভুলে যাবে না? আমার নাম অমল। মনে থাকবে তোমার ?
স্বধা । না, ভুলব না। দেখো, মনে থাকবে । [ প্রস্থান
ছেলের দলের প্রবেশ অমল। ভাই, তোমরা সব কোথায় যাচ্ছ ভাই ? একবার একটুখানি এইখানে দাড়াও-না |
ছেলেরা। আমরা খেলতে চলেছি । অমল । কী খেলবে তোমরা ভাই ? ছেলেরা । আমরা চাষ-খেলা খেলব । প্রথম। (লাঠি দেখাইয়া ) এই যে আমাদের লাঙল । দ্বিতীয় । আমরা দুজনে দুই গোরু হব । অমল। সমস্ত দিন খেলবে ? ছেলেরা । হা, সমস্ত দি—ন। অমল। তার পরে সন্ধ্যার সময় নদীর ধার দিয়ে দিয়ে বাড়ি ফিরে আসবে ? ছেলেরা । হা, সন্ধ্যার সময় ফিরব ।

		 এই পাতা শেষ সম্পাদিত হয়েছে ১৫:৩০টার সময়, ১০ জুলাই ২০১৮ তারিখে।

